
15 -ാം കേരള നിയമസഭ

13 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 1743 13-02-2025 - ൽ മറുപടിയ്ക്

ആശ്വാസകിരണം

ചോദ്യം ഉത്തരം

ശ്രീ. ടി. സിദ്ദിഖ്,
ശ്രീമതി കെ. കെ. രമ,

ശ്രീ. സനീഷ്‍കുമാര്‍ ജോസഫ്

ഡോ. ആര്‍. ബിന്ദു

(ഉന്നതവിദ്യാഭ്യാസ-സാമൂഹ്യനീതി വകുപ്പ് മന്ത്രി)

(എ) സാമൂഹ്യ സുരക്ഷാ മിഷന്റെ പ്രവർത്തനങ്ങൾ

വിശദമാക്കുമോ;
(എ) കേരള സാമൂഹ്യസുരക്ഷമിഷന്റെ പ്രവർത്തനങ്ങള്‍

അനുബന്ധമായി ചേർക്കുന്നു.

(ബി) ആശ്വാസകിരണം ഉള്‍പ്പെ‌ടെയുള്ള പദ്ധതികളിലെ

കുടിശിക കാരണം ഗുണഭോക്താക്കള്‍

പ്രതിസന്ധിയിലാണെന്നത് ശ്രദ്ധയില്‍പ്പെട്ടിട്ടുണ്ടോ;
ആയത് സമയബന്ധിതമായി നൽകാൻ നടപടി

സ്വീകരിക്കുമോ; വിശദമാക്കുമോ?

(ബി) 11.10.2012 തീയതിയിലെ സ.ഉ.
(എം.എസ്)നം.60/2012/സാക്ഷേവ ഉത്തരവ്

പ്രകാരം ആശ്വാസകിരണം പദ്ധതിയുടെ മാനദണ്ഡം

ലഘൂകരിക്കുകയും ആനുകൂല്യം ലഭിക്കുന്ന

ശയ്യാവലംബര്‍, ബുദ്ധിമാന്ദ്യം, ഓട്ടിസം, സെറിബ്രല്‍

പാള്‍സി, മാനസിക വൈകല്യമുളളവര്‍, മാനസിക

രോഗികള്‍, എന്നിവർക്ക് പുറമെ 100% അന്ധത

ബാധിച്ചവരേയും പ്രായാധിക്യം കൊണ്ടും ക്യാന്‍സര്‍

മുതലായ പലവിധ ഗുരുതരമായ രോഗങ്ങളാലും

കിടപ്പിലായവരെയും ദൈനംദിന കാര്യങ്ങള്‍ക്ക്

പരസഹായം ആവശ്യമായിട്ടുള്ള മുഴുവന്‍ ആളുകളുടെ

പരിചാരകരെയും ഈ പദ്ധതിയില്‍ ഉള്‍പ്പെടുത്തി

ഉത്തരവായിട്ടുണ്ട്. തന്മൂലം പ്രസ്തുത പദ്ധതിയിലെ

ഗുണഭോക്താക്കളുടെ എണ്ണം ക്രമാതീതമായി

വര്‍ദ്ധിക്കുകയും ബഡ്ജറ്റ് വിഹിതത്തിനെക്കാള്‍

കൂടൂതല്‍ തുക പദ്ധതിക്ക് ആവശ്യമായി വരുന്ന

സാഹചര്യം സംജാതമാകുകയും ചെയ്തു.

ആശ്വാസകിരണം പദ്ധതിക്ക് 2024-2025
സാമ്പത്തികവർഷം ബജറ്റുവിഹിതമായി 37.64 കോടി

രൂപ അനുവദിച്ചിട്ടുണ്ട്. അതില്‍ ആദ്യഗഡുവായി

അനുവദിച്ച 10 കോടി രൂപയില്‍ 9,91,81,611 രൂപ

27962 ഗുണഭോക്താക്കള്‍ക്ക്‌ ധനസഹായമായി

അനുവദിച്ചിട്ടുണ്ട്. രണ്ടാം ഗഡുവായി അനുവദിച്ച 10
കോടി രൂപ ഉപയോഗിച്ച് തിരുവനന്തപുരം, കൊല്ലം,
പത്തനംതിട്ട, കോട്ടയം ഇടുക്കി വയനാട്‌,
കാസര്‍ഗോഡ്‌ എന്നി ജില്ലകളിലെ യഥാസമയം

ലൈഫ്‌ സര്‍ട്ടിഫിക്കറ്റ്‌ സമര്‍പ്പിച്ച

ഗുണഭോക്താക്കള്‍ക്ക്‌ 7 മാസത്തെ ധനസഹായവും

ബാക്കി 7 ജില്ലകള്‍ക്ക്‌ 8 മാസത്തെ ധനസഹായവും

നിശ്ചിത തീയതിക്കുശേഷം ലൈഫ്‌ സര്‍ട്ടിഫിക്കറ്റ്‌
സമർപ്പിച്ചവർക്ക്‌ അവര്‍ ലൈഫ്‌ സര്‍ട്ടിഫിക്കറ്റ്‌
സമര്‍പ്പിച്ച തീയതിയുടെ അടിസ്ഥാനത്തില്‍ 2 മാസം

വരെ ധനസഹായവും, അങ്ങനെ ആകെ 28028
ഗുണഭോക്താക്കള്‍ക്ക്‌ ധനസഹായം നല്കുന്നതിനുള്ള

നടപടി സ്വീകരിച്ചിട്ടുണ്ട്.

സെക്ഷൻ ഓഫീസർ

അനുബന്ധം
      1955 ലെ ട്രാവൻകൂർ കൊച്ചിൻ ലിറ്ററസി സയന്റിഫിക് ആന്റ് ചാരിറ്റബിൾ സൊസൈറ്റീസ് രജിസ്‌ട്രേഷൻ
ആക്ട്  പ്രകാരം  2009  ല്‍  രജിസ്റ്റർ  ചെയ്ത  കേരള  സർക്കാരിന്റെ  സാമൂഹ്യനീതിവകുപ്പിന്  കീഴിലുള്ള  ഒരു
ചാരിറ്റബിൾ  സൊസൈറ്റിയാണ്  കേരള  സാമൂഹ്യസുരക്ഷമിഷൻ.  പരിചരണവും  സംരക്ഷണവും
അർഹിക്കുന്നതും  ആവശ്യപ്പെടുന്നതുമായ  വയോജനങ്ങള്‍,  കുട്ടികൾ,  സ്ത്രീകള്‍,  ഭിന്നശേഷിക്കാര്‍  മറ്റു
മാരകരോഗങ്ങള്‍  ബാധിച്ചവര്‍  എന്നിവര്‍ക്ക്  സേവനവും  പിന്തുണയും  നല്‍കാന്‍  ലക്ഷ്യമിട്ട്
സംസ്ഥാനത്തുടനീളം സാമൂഹിക സുരക്ഷാ പരിപാടികൾ/പദ്ധതികള്‍ സംഘടിപ്പിക്കുക എന്നതാണ് മിഷന്റെ
പ്രധാന  ലക്ഷ്യങ്ങൾ.  പരിചരണവും  സംരക്ഷണവും  ആവശ്യമുള്ള  ഇത്തരം  ജനവിഭാഗങ്ങളുടെ
ഉന്നമനത്തിനായി സാമൂഹ്യസുരക്ഷാ മിഷൻ വിവിധ പദ്ധതികൾ നടപ്പാക്കിവരുന്നു. പദ്ധതികളുടെ നടത്തിപ്പിന്
ആവശ്യമായ തുക സംസ്ഥാന  സർക്കാർ  ബജറ്റ്  വിഹിതം  വഴിയാണ്  നൽകുന്നത്.  ഇതുകൂടാതെ മിഷന്റെ
പദ്ധതികൾ നടപ്പിലാക്കുന്നതിനായി പൊതുവിഹിതം,  തദ്ദേശ സ്വയംഭരണ സ്ഥാപനങ്ങളുടെ സംഭാവനകൾ
തുടങ്ങിയവ സ്വീകരിക്കുന്നതിനുള്ള വ്യവസ്ഥകളും ഉണ്ട്. മിഷന്‍ നടപ്പാക്കുന്ന വിവിധ പദ്ധതികളുടെ വിശദാംശം
ചുവടെ ചേര്‍ക്കുന്നു
1.    ആശ്വാസകിരണം  പദ്ധതി    :   ഒരു മുഴുവൻസമയ പരിചാരകന്റെ  സേവനം  ആവശ്യമാവിധം  കിടപ്പിലായ
രോഗികളെയും  മാനസിക  ശാരീരിക  വെല്ലുവിളി  നേരിടുന്നവരെയും  ഗുരുതര  രോഗങ്ങളുളളവരെയും
പരിചരിക്കുന്നവർക്ക് പ്രതിമാസ ധനസഹായം അനുവദിക്കുന്ന പദ്ധതിയാണ് ആശ്വാസകിരണം പദ്ധതി. 2010
ലാണ്  പദ്ധതി  ആരംഭിച്ചത്.  തുടക്കത്തിൽ  250/-  രൂപയായിരുന്നു നൽകിയിരുന്നത്.  നിലവിൽ  600/-  രൂപ
വീതമാണ് പ്രതിമാസം ധനസഹായമായി അനുവദിച്ചു വരുന്നത്.
2.    സ്നേഹസ്പർശം  പദ്ധതി   :  ചൂഷണത്തിന്  വിധേയരായി  അവിവാഹിത അവസ്ഥയിൽ അമ്മമാരാകുന്നവർ
കുടുംബങ്ങളിൽ  നിന്നും  സമൂഹത്തിൽ  നിന്നും  ഒറ്റപ്പെട്ട്  ജീവിയ്ക്കേണ്ടി  വരുന്നു.  ഇത്തരക്കാർക്ക്  ദൈനംദിന
ജീവിതത്തിന്  ആവശ്യമായ  സാമ്പത്തിക  സഹായം  നൽകി  ഇവരെ  പുനരധിവസിപ്പിക്കുക  എന്ന
ഉദ്ദേശ്യത്തോടെ ആവിഷ്കരിച്ച് നടപ്പിലാക്കിവരുന്ന പദ്ധതിയാണ് സ്നേഹസ്പർശം പദ്ധതി. നിലവിൽ 2000/- രൂപ
വീതമാണ് പ്രതിമാസം ധനസഹായമായി അനുവദിച്ചു വരുന്നത്. 
3.   എൻഡോസൾഫാൻ ദുരിതബാധിതർക്ക് വേണ്ടിയുള്ള പദ്ധതികൾ  
      കാസർഗോഡ് ജില്ലയിലെ എൻഡോസൾഫാൻ ദുരിതബാധിതരുടെ പുനരധിവാസത്തിന് വേണ്ടി കേരള
സാമൂഹ്യസുരക്ഷാമിഷൻ ചുവടെ പറയുന്ന പദ്ധതികൾ നടപ്പിലാക്കി വരുന്നു.
(എ).  ആരോഗ്യ  വകുപ്പ്  നടത്തിയ  സർവ്വേയുടേയും  മെഡിക്കൽ  ക്യാമ്പിന്റേയും  അടിസ്ഥാനത്തിൽ
കാസർഗോഡ് ജില്ലാകളക്ടർ അംഗീകരിച്ച് നൽകിയ ദുരിതബാധിതരുടെ ലിസ്റ്റ് പ്രകാരം ദീർഘകാല ചികിത്സ
ആവശ്യമുള്ളതും രോഗാവസ്ഥയിലുള്ളവരും തൊഴിലെടുക്കാനാകാതെ വീട്ടിനുള്ളിൽ കഴിയുന്നവരുമായവരിൽ
ബന്ധപ്പെട്ട  തദ്ദേശസ്വയംഭരണ  സ്ഥാപനങ്ങളിൽ  നിന്ന്  വികലാംഗ  പെൻഷൻ  ലഭിക്കുന്നവർക്ക്  1700/-
രൂപയും വികലാംഗ പെൻഷൻ ലഭിക്കാത്തവർക്ക്  2200/-  രൂപയും എൻഡോസൾഫാൻ ദുരിത ബാധിതരായ
മറ്റുള്ളവർക്ക്  1200/-  രൂപ വീതവും പ്രതിമാസ ധനസഹായം അനുവദിക്കുന്ന പദ്ധതിയാണ്  സ്നേഹസാന്ത്വനം
പദ്ധതി.
(ബി).  കാസർഗോഡ്  ജില്ലയിലെ  എൻഡോസൾഫാൻ  ദുരിതബാധിരുടെ  ഗണത്തിൽ  പൂർണ്ണമായും
കിടപ്പിലായവരോ  ബുദ്ധിമാന്ദ്യം  സംഭവിച്ചിട്ടുള്ളവരോ  ആയവരെ  (പരസഹായം  കൂടാതെ  ജീവിക്കാൻ
പറ്റാത്തവർ)  പരിചരിക്കുന്ന  ഒരാൾക്ക്  പ്രതിമാസ  ധനസഹായം  അനുവദിക്കുന്ന  പദ്ധതിയാണ്  സ്പെഷ്യൽ
ആശ്വാസകിരണം പദ്ധതി.  നിലവിൽ  700/-  രൂപ  വീതമാണ്  പ്രതിമാസം  ധനസഹായമായി  അനുവദിച്ചു
വരുന്നത്.
(സി).  എൻഡോസൾഫാൻ ദുരിതബാധിത കുടുംബങ്ങളിലെ 12  വരെയുള്ള ക്ലാസ്സുകളിൽ പഠിക്കുന്ന കുട്ടികൾക്ക്
വിദ്യാഭ്യാസധനസഹായം അനുവദിക്കുന്ന  പദ്ധതി.  എൻഡോസൾഫാൻ  ദുരിത  ബാധിത  കുടുംബങ്ങളിലെ
കുട്ടികൾക്ക്  2011-12  മുതൽ പ്രത്യേക വിദ്യാഭ്യാസധനസഹായമായി ബഡ്സ് സ്കൂളിൽ പഠിക്കുന്നവർക്കും  1  - 7
ക്ലാസ്സുവരെയുള്ള കുട്ടികൾക്കും  2000/-  രൂപ വീതവും  8 - 10 ക്ലാസ്സുവരെയുള്ളവർക്ക്  3000/-  രൂപ വീതവും  11,12
ക്ലാസ്സുകളിലുള്ളവർക്ക് 4000/- രൂപ വീതവും ഒറ്റത്തവണ ധനസഹായം നൽകുന്ന പദ്ധതിയാണിത്.
(ഡി).  കാസർഗോഡ്  ജില്ലയിലെ  പെരിയ,  കാറഡുക്ക,  മൂളിയാർ,  കയ്യൂർ  ചീമേനി,  ബെള്ളൂർ,  കുമ്പഡാജെ,
എൻമകജെ,  പനത്തടി,  ബദിയടുക്ക,  കല്ലാർ  എന്നീ  10  ബഡ്‌സ്  സ്‌കൂളുകളെ  മാതൃക  ശിശുവികസന
കേന്ദ്രങ്ങളാക്കി  ഉയർത്തി  പ്രവർത്തനം  ആരംഭിച്ചിട്ടുണ്ട്.  ഈ  കേന്ദ്രങ്ങളിൽ  ആവശ്യമായ  ഫർണിച്ചറുകൾ,
മറ്റുപകരണങ്ങൾ  എന്നിവ  ലഭ്യമാക്കുകയും  ആവശ്യമായ  ജീവനക്കാരെയും  നിയമിക്കുകയും  ചെയ്തിട്ടുണ്ട്.
കേന്ദ്രങ്ങളിലേക്ക്  ആവശ്യമായ  ഫർണിച്ചറുകൾ  സിഡ്‌കോയിൽ  നിന്നും  മറ്റു  തെറാപ്പി  ഉപകരണങ്ങൾ
നിപ്മറിൽ  നിന്നും  വാങ്ങിയിട്ടുണ്ട്.  മേൽ  10  MCRC  കളിൽ  Solar  Plant  സ്ഥാപിക്കുന്നതിന്  ANERT  മായി
ചേർന്നുകൊണ്ട് നടപടികൾ സ്വീകരിച്ചിട്ടുണ്ട്.



4.   വയോമിത്രം പദ്ധതി   :   സംസ്ഥാനത്തെ മുനിസിപ്പൽ/ കോർപ്പറേഷനുകൾ/ ബ്ലോക്കുകളിൽ താമസിക്കുന്ന 65
വയസ്സിനു  മുകളിൽ  പ്രായമുള്ളവർക്ക്  സമ്പൂർണ  ആരോഗ്യപരിരക്ഷയും  മാനസികോന്മേഷവും
നൽകുന്ന പദ്ധതിയാണ് വയോമിത്രം പദ്ധതി. നിലവിൽ 95 യൂണിറ്റുകൾ കാര്യക്ഷമമായി പ്രവർത്തിച്ചു വരുന്നു.
ടി  പദ്ധതിയിലൂടെ  തദ്ദേശസ്വയംഭരണ  സ്ഥാപനങ്ങളുടെ  സഹകരണത്തോടെ  വയോജനങ്ങൾക്ക്
ഹെല്പ്ഡെസ്ക്  സേവനം,  വയോജനങ്ങൾക്കുളള  കൗൺസിലിംഗ് മൊബൈൽക്ലിനിക്കിലൂടെ  സൗജന്യ
പരിശോധന  മരുന്ന്  വിതരണം,  പാലിയേറ്റീവ്  കെയർ,  വാതിൽപ്പടിസേവനം,  മൊബൈൽ  ക്ലിനിക്കിലൂടെ
സൗജന്യ ചികിത്സ എന്നിവ നൽകി വരുന്നു. ഇതിന് പുറമെ മുതിർന്നപൗരന്മാർക്ക് മാനസികോല്ലാസം പ്രദാനം
ചെയ്യാനുളള പരിപാടികൾ,  വിവിധ ദിനാചരണങ്ങൾ,  സ്പെഷ്യാലിറ്റി  മെഡിക്കൽ ക്യാമ്പുകൾ തുടങ്ങിയവയും
വയോമിത്രം  വഴി  നടപ്പിലാക്കുന്നു.  ജനകീയ  പങ്കാളിത്തത്തോടുകൂടി  വയോമിത്രത്തെ  നഗര  പ്രദേശങ്ങളിലെ
മുതിർന്ന പൗരന്മാരുടെ കൂട്ടായ്മയായി വളർത്താനുള്ള ശ്രമങ്ങൾ മിഷൻ നടത്തി വരുന്നു. 

5.    സ്നേഹപൂർവ്വം  പദ്ധതി    :   മാതാപിതാക്കൾ  ആരെങ്കിലുമോ  അല്ലെങ്കിൽ  ഇരുവരുമോ  മരണപ്പെട്ട്
സാമ്പത്തികമായി  പിന്നോക്കം  നിൽക്കുന്ന  കുട്ടികൾക്ക്  വിദ്യാഭ്യാസത്തിന്  ധനസഹായം  നൽകുന്ന
പദ്ധതിയാണ്  സ്നേഹപൂർവ്വം പദ്ധതി.  ഇത്തരം  കുട്ടികൾ  അനാഥാലയങ്ങളിൽ  എത്തിപ്പെടാതെ
സ്വഭവനങ്ങളിലോ ബന്ധുഗൃഹങ്ങളിലോ താമസിച്ച് അവരുടെ കുടുംബാംഗങ്ങളുടെ സംരക്ഷണത്തിൽ വളർന്ന്
വിദ്യാഭ്യാസം നേടുകയെന്നതാണ് പദ്ധതിയുടെ ഉദ്ദേശ്യലക്ഷ്യം.  മാതാപിതാക്കൾ ജീവിച്ചിരിപ്പുള്ള എച്ച്.  ഐ.വി
ബാധിതരായ കുട്ടികളെയും ഈ പദ്ധതിയിൽ ഉൾപ്പെടുത്തിയിട്ടുണ്ട്. 

5  വയസ്സിനു താഴെയുള്ള കുഞ്ഞുങ്ങൾക്കും  1  മുതൽ  5  വരെയുള്ള ക്ലാസ്സുകളിൽ പഠിക്കുന്ന കുട്ടികൾക്ക്
പ്രതിമാസം 300/- രൂപ വീതവും 6 മുതൽ 10 വരെയുള്ള ക്ലാസ്സുകളിൽ പഠിക്കുന്ന കുട്ടികൾക്ക് പ്രതിമാസം 500/-
രൂപ  വീതവും  11,  12  എന്നീ  ക്ലാസ്സുകളിലും  ഐ.ടി.ഐ,  പോളിടെക്‌നിക്‌ എന്നിവയ്ക്ക്  പഠിക്കുന്ന  കുട്ടികൾക്ക്
പ്രതിമാസം  750/-  രൂപ വീതവും ഡിഗ്രി,  പ്രൊഫഷണൽ കോഴ്സ്  എന്നിവ പഠിക്കുന്ന കുട്ടികൾക്ക്  പ്രതിമാസം
1000/- രൂപ വീതവുമാണ് ധനസഹായം അനുവദിക്കുന്നത്. ഒരു അദ്ധ്യയനവർഷം പരമാവധി പത്ത് മാസത്തെ
ധനസഹായമാണ് അനുവദിക്കുന്നത്.
6.   സമാശ്വാസം പദ്ധതി   : വൃക്കതകരാർ സംഭവിച്ച് സ്ഥിരമായി ഡയാലിസിസിൽ ഏർപ്പെടുന്നവർ,വൃക്ക, കരൾ
മാറ്റിവെക്കല്‍ സർജറിക്ക് വിധേയരായവർ, ഹീമോഫീലിയ രോഗികൾ, സിക്കിൾസെൽ അനീമിയ രോഗികൾ
എന്നിവർക്ക് പ്രതിമാസ ധനസഹായം അനുവദിക്കുന്ന പദ്ധതിയാണ് സമാശ്വാസം പദ്ധതി. ഡയാലിസിസിന്
വിധേയരാകുന്ന ബി.പി.എൽ വിഭാഗത്തിൽപ്പെടുന്ന രോഗികൾക്ക് പ്രതിമാസം 1100/- രൂപ വീതവും വൃക്ക, കരൾ
മാറ്റിവെക്കൽ  ശസ്ത്രക്രിയയ്ക്ക്  വിധേയരായ  കുടുംബ  വാർഷികവരുമാനം  ഒരു  ലക്ഷം  രൂപ  വരെയുള്ളവർക്ക്
പ്രതിമാസം 1000/- രൂപ വീതവും ഹീമോഫീലിയ രോഗികൾക്ക് വരുമാന പരിധിയില്ലാതെ 1000/- രൂപ വീതവും
നോൺട്രൈബൽ  വിഭാഗത്തിൽപ്പെട്ട  അരിവാൾ  രോഗം  ബാധിച്ച  രോഗികൾക്ക്  പ്രതിമാസം  2000/-  രൂപ
വീതവും അനുവദിച്ചു വരുന്നു.
 
7.    വി  -  കെയർ  പദ്ധതി   :  കേരള  സാമൂഹ്യസുരക്ഷാമിഷൻ  ഏറ്റെടുക്കുന്ന  ക്ഷേമപരിപാടികള്‍ക്കും  വ്യക്തിഗത
ആനുകൂല്യ  പദ്ധതികള്‍ക്കും  ഫണ്ട്  സ്വരൂപിക്കാനുളള  ഒരു  ധനാഗമ  മാര്‍ഗ്ഗമായിട്ടാണ്  ഈ  പദ്ധതി
രൂപപ്പെടുത്തിയിട്ടുളളത്. ആരോഗ്യ, സാമൂഹ്യ,മാനസിക പരിചരണം ലഭിക്കാൻ നിര്‍വ്വാഹമില്ലാത്തതോ അതിന്
തീരെ നിവര്‍ത്തിയില്ലാത്തതോ ആയ കേരളത്തിലെ ജനങ്ങളുടെ വിവിധങ്ങളായ ആവശ്യങ്ങൾ നിറവേറ്റാൻ
തക്കവിധത്തിൽ അടിസ്ഥാന ഫണ്ട് കണ്ടെത്താനുളള ഒരു ഉദ്യമമാണ് ഈ പദ്ധതി. ഇപ്രകാരം സമാഹരിക്കുന്ന
തുക  സമൂഹത്തിൽ  പര്‍ശ്വവല്‍ക്കരിക്കപ്പെട്ട  ജന  വിഭാഗങ്ങളുടെ  ചികിത്സ,  സാമ്പത്തിക  സഹായം,
ജീവനോപാധി കണ്ടെത്തുവാനുളള സഹായം, പഠന സഹായം തുടങ്ങിയവയ്ക്കായി വിനിയോഗിക്കുന്നു. 

വികെയർ  പദ്ധതി  പ്രകാരം  സ്വരൂപിക്കുന്ന  ഫണ്ട്  വിനിയോഗിച്ച്  അര്‍ഹരായ  രോഗികള്‍ക്ക്
കിഡ്നി/ലിവർ ട്രാന്‍സ്പ്ളാന്റേഷന്‍, ബോണ്‍മാരോ ട്രാന്‍സ്പ്ളാന്റേഷന്‍, ബ്രയിൻ സ്റ്റിമുലേഷൻ സര്‍ജറി,  കാര്‍
ഡിയാക്  സര്‍ജറി,  ഇടുപ്പ്  എല്ല്/മുട്ട്  മാറ്റിവയ്ക്കൽ  സര്‍ജറി,  ഹോർമോൺ  തെറാപ്പി  കൂടാതെ  സഹായ
ഉപകരണങ്ങൾ  എന്നിവ  നല്‍കി  വരുന്നു.  വികെയർ  പദ്ധതിയുടെ  ഭരണപരമായ  ചെലവുകൾക്കായി
ബഡ്ജറ്റിൽ തുക അനുവദിക്കുന്നുണ്ട്.
8. വൈകല്യ നിര്‍ണ്ണയ മെഡിക്കൽ സര്‍ട്ടിഫിക്കേഷൻ ക്യാമ്പിലൂടെ വികലാംഗര്‍ക്ക് മെഡിക്കൽ      സര്‍ട്ടിഫിക്കറ്റും  
തിരിച്ചറിയൽകാര്‍ഡും തല്‍സമയം വിതരണം ചെയ്യുന്ന പദ്ധതി : സംസ്ഥാനത്തെ 40% വൈകല്യം ബാധിച്ച
മുഴുവൻ  പേരെയും  കണ്ടെത്തി  ഇത്തരം  വ്യക്തികള്‍ക്ക്  കേന്ദ്ര  സംസ്ഥാന  സര്‍ക്കാരുകളിൽ  നിന്നും
ലഭിക്കാവുന്ന  ആനുകൂല്യങ്ങൾ  ലഭ്യമാക്കുന്നതിനുളള  അടിസ്ഥാനരേഖയായ  മെഡിക്കൽ  ബോര്‍ഡ്  സര്‍
ട്ടിഫിക്കറ്റും തിരിച്ചറിയൽ കാര്‍ഡും നല്‍കുന്ന പദ്ധതിയാണിത്.  കൂടാതെ ദേശീയ തലത്തിൽ വൈകല്യമുളള
വ്യക്തികളുടെ  സ്ഥിതി  വിവര  കണക്കുകൾ  ലഭ്യമാക്കുന്നതിനും,  ഇവര്‍ക്ക്  ദേശീയ  തലത്തിൽ  ഏകീകൃത



രൂപത്തിലുളള തിരിച്ചറിയൽ കാർഡുകൾ (UDID – Unique ID for Persons with Disabilities)  നല്‍കുന്നതിനുമുളള
ഒരു  പദ്ധതിക്ക്  കേന്ദ്ര  ഗവണ്‍മെന്റിന്റെ  Ministry  of  Social  Justice  &  Empowerment  ,  Department  of
Empowerment  of  Persons  with  Disabilities  രൂപം  നല്‍കിയിട്ടുണ്ട്.  ഇതിനാവശ്യമായ  Software  ഉം  ദേശീയ
തലത്തിൽ തന്നെ  തയ്യാറാക്കിയിട്ടുണ്ട്.  ആദ്യ  ഘട്ടത്തിൽ ഈ പദ്ധതി  നടപ്പാക്കുന്ന  13  സംസ്ഥാനങ്ങളിൽ
കേരളവും ഉള്‍പ്പെടുന്നു. 
9.    ജുവനൈൽ ഡയബറ്റീസ് ബാധിച്ച കുട്ടികള്‍ക്കുളള സാമൂഹ്യ സഹായ പദ്ധതി    (  മിഠായി  ) :   Type 1 Diabetic
ബാധിച്ച  കുട്ടികള്‍ക്കും  കൗമാരക്കാര്‍ക്കും  സമഗ്രപരിരക്ഷ  നല്‍കുന്നതിന്  കേരള  സാമൂഹ്യസുരക്ഷാമിഷന്‍
ആവിഷ്ക്കരിച്ച സമഗ്ര പദ്ധതിയാണ് മിഠായി  പദ്ധതി.  ടി  പദ്ധതിയിൽ  continuous  glucose  monitoring,  insulin
pen/pump  എന്നിവ  നല്‍കുകയും  കൗണ്‍സിലിംഗും  മാതാപിതാക്കള്‍ക്ക്  പരിശീനലവും  മറ്റു  സാമൂഹ്യസുരക്ഷാ
സംവിധാനങ്ങൾ  ഉള്‍പ്പെടെ  6  ഘടകങ്ങൾ  ഉള്‍പ്പെടുന്ന  ഒരു  ബൃഹത്  പദ്ധതിയാണിത്.  ടി  പദ്ധതിയുടെ
ഭാഗമായി  തിരുവനന്തപുരം,  കോട്ടയം,  ആലപ്പുഴ,  തൃശൂർ  ,കോഴിക്കോട്  എന്നീ  മെഡിക്കൽ കോളേജുകളിൽ
പ്രത്യേക  Type  1  ഡയബറ്റിക്  ക്ലിനിക്കുകൾ  ആരംഭിച്ചിട്ടുണ്ട്.മിഠായി  ക്ലിനിക്  ഇല്ലാതിരുന്ന  ജില്ലകളിൽ
സാറ്റലൈറ്റ്  സെന്ററിന്റെ പ്രവർത്തനം  2022  ഏപ്രിൽ മുതൽ ആരംഭിച്ചു.  ഇൻസുലിൻ മരുന്ന്,  രക്തത്തിലെ
ഗ്ലുക്കോസ്  മോണിറ്റർ  ചെയ്യുവാനുള്ള  ഉപകരണങ്ങൾ  തുടങ്ങിയവ  സാറ്റലൈറ്റ്  സെന്റർ  മുഖേന  നൽകി
വരുന്നു.
10.    ഡിമൻഷ്യ  /  അൽഷിമേഴ്സ് മെമ്മറി സ്ക്രീനിംഗ് ക്ലിനിക്   :  വയോജനങ്ങൾക്കായി ഡിമെൻഷ്യ/  അൽഷിമേഴ്‌സ്
മെമ്മറി  ആൻഡ്  സ്‌ക്രീനിംഗ്  ക്ലിനിക്കുകൾ  തുടങ്ങുവാനാണ്  ലക്ഷ്യമിടുന്നത്.  ഇതിലൂടെ  വയോമിത്രം
ഗുണഭോക്താക്കൾ  ആയ  വയോജനങ്ങൾക്കിടയിൽ  നിന്നും  ഡിമെൻഷ്യ/അൽഷിമേഴ്‌സ്  രോഗ
സാധ്യതയുള്ളവരെ  ആദ്യം  തന്നെ  കണ്ടെത്തി  ആവശ്യമായ  പരിചരണം  നൽകുന്നതിനാണ്  ഈ  പദ്ധതി
കൊണ്ട് ഉദ്ദേശിക്കുന്നത്. 


